
12. ESKUBIDE POLITIKOAK (II)

1. ORDEZKARITZA POLITIKOA: SUFRAGIO ESKUBIDEA
Sufragio aktiborako eskubdea:
· Definizioa: EK 23.1.artikulua. Eskubidea da, ez derrigorrezko betebeharra, hau da, ez da delitua edo falta abstenitzea.

· Motak:
· Sufragio aktibo zuzena: erreferenduma.
· Zeharkako Sufragio aktiboa: ordezkarien bidez.
23. artikulua
1.- Hiritarrek herri-gaietan parte hartzeko eskubidea dute, zuzenean edo boto orokorraren bidez, aldizkako hauteskundetan askatasunez aukeratutako ordezkarien bitartez.
2.- Era berean, baldintza berdinetan herri-funtzio eta -karguetara heltzeko eskubidea dute, baldin eta legeek adierazten dituzten eskakizunak betetzen badituzte.

Sufragio pasiborako eskubidea:
· Definizioa: baldintza berdinetan herri-funtzio eta kargu publikoetara heltzeko eskubidea dugu, baldin eta legeek adierazten dituzten eskakizunak betetzen baditugu. Hau da, ordezkari politiko gisa hautatua izateko eskubidea dugu (kargu publikoa) eta baita administrazio publikoan funtzionario izateko eskubidea dugu (funtzio).

· Motak:
· Sufragio pasiborako eskubidea (cargos públicos) Auzitegi Konstituzionalaren doktrina kargu publikoei buruz. Hau da, ordezkari gisa  hautatua izateko eskubidea da eta Auzitegi Konstituzionalak doktrina propioa du honi buruz. A.Konstituzionalak dion gauzarik garrantzitsuena honako hau da: hiritar bat alderdi politiko bateko ordezkari gisa hautatua izan eta bera eta bere alderdi politikoaren artean desadostasuna sortzen denean, zeini dagokio eskubide horren titulartasuna? A.Konstituzionalak dio hiritarra izango dela.

· Funtzio publikoetara sartzeko eskubidea (funciones) EK 103.3. Merezimendu eta gaitasun printzipioak: Legeak arautuko ditu herri-funtzionarioen estatutua, herri-funtziorako sarbidea merezimendu- eta gaitasun-printzipioen arabera, sindikatuen kide izateko horien eskubidearen gauzatzearekiko berezitasunak, bateraezintasun-egituraketa, eta euren zereginak gauzatzerakoan alderdikeriarik ez egoteko bermeak. Hau da, funtzionario publiko izateko eskubidea hiritar orok du, baina horretarako merezimendu eta gaitasuna frogatu beharko da froga batzuetan (oposaketak).


